
　　虺韋問於羅離子奇曰：「或稱神仙，有諸？」曰：「有之。」曰：「何以知之？」

曰：「以物。」請問之。曰：「狐，獸也；老楓，木也，而皆能怪變。人，物之靈，夫

奚為不能怪變？故神仙人之變怪者也。怪可有不可常，是故天下希焉。」曰：「神仙不

死乎？」曰：「死。」曰：「何以知之？」曰：「天以其氣分而為物，人其一物也。天

下之物異形，則所受殊矣。修、短、厚、薄各從其形，生則定矣，惟神仙為能有其受，

而焉能加之？故物之大者一天而無二。天者眾物之共父。神仙，人也，辦子之一也，能

超乎其群而不能超乎其父也。夫如是而後元氣得以長為之主，不然則非天矣。」

此作品在全世界都属于公有领域，因为作者逝世已经超过100年，且作品于1931年1月1日

之前出版。

